ნულოვანი ტუბერკულოზის რეგიონული ინიციატივა
აჭარა
ნულოვანი ტუბერკულოიზის ინიციატივას საქართველოს მხრიდან შესაძლოა შეუერთდეს ბათუმი და აჭარის რეგიონი მთლიანად, სადაც მიზანშეწონილია პარტნიორობის ჩამოყალიბება ადგილობრივ მთავრობას, საზოგადოებრივი ჯანმრთელობის ცენტრსა და სამედიცინო სერვისის პროვაიდერებს შორის. 
ბათუმის და მთლიანად აჭარის რეგიონის მონაწილეობა ნულოვანი ტუბერკულოზის ინიციატივაში და ამდენად, დამატებითი ღონისძიებების გატარება მნიშვნელოვანია, ვინაიდან ტუბერკულოზის და ფილტვის დაავადებათა ეროვნული ცენტრის 2017 წლის წინასწარი მონაცემებით აჭარაში ტუბერკულოზის გავრცელება (116,3 შემთხვევა 100,000 მოსახლეზე) აჭარბებს ქვეყნის საშუალო მაჩვენებელს (77,9 შემთხვევა 100,000 მოსახლეზე) და ამ შემთხვევების  უმეტესობა ბათუმშია რეგისტრირებული (აჭარაში 2017 წელს დარეგისტრირდა 392 შემთხვევა. მათ შორის ბათუმში - 336). 
პროექტის განხორციელება ბათუმში ხელს შეუწყობს მდგრადი პარტნიორობის ჩამოყალიბებას, რის შედეგადაც შესაძლებელი გახდება როგორც ადგილობრივი რესურსების, ასევე საერთაშორისო დახმარების მობილიზაცია, ტუბერკულოზის ყოვლისმომცველი ეპიდემიოლოგიური კონტროლი. 
აჭარის მთავრობასთან თამაშრომლობით დაავადებათა კონტროლისა და საზოგადოებრივი ჯანმრთელობის ეროვნული ცენტრი, შრომის ჯანმრტელობისა და სოციალური დაცვის სამინისტროსთან შეტანხმებით, აწარმოებს მოლაპარაკებას გლობალურ ფონდთან დამატებითი დაფინანსების გამოყოფის თაობაზე. დონორის დაფინანსება მოიცავს ინიციატივის განხორციელების საწყის ინვესტიციას, როგორიცაა რენტგენის აპარატით და ტესტ სისტემებით აღჭურვილი  ‘მობილური დიაგნოსტიკური ამბულატორიის“ და ოთხი ავტომანქანის შეძენა, ასევე სამი დამატებით Xpert MTB/RIF აპარატების მიწოდება, კომპიუტერული ტექნიკის (ლეპტოპების და ტაბლეტების) შეძენა საზოგადოებრივი ჯანდაცვის ცენტრების პერსონალისთვის და მობილური ტელეფონები პაციენტებისთვის ვიდეო მეთვალყურეობით მკურნალობაში ჩართვისთვის. აღნიშნული ინვსტიციის მოცულობა დაახლოებით 200 000 აშშ დოლარია. აჭარის სამინისტრო უზრუნველყოფს პროგრამის ადგილზე განხორციელების მხარდაჭერას, მათ შორის პერსონალის ხელფასს და მიმდინარე ხარჯების დაფინანსებას, რისთვისაც 2018 წელს წინასწარი შეთანხმებით გამოიყოფა დაახლოებით 62 867 ლარი. 
ნულოვანი ტუბერკულოზის ინიციატივა მოიცავს ორ ძირითად მიმართულებას:  ტუბერკულოზის, აივ ინფექციის და C ჰეპატიტის სკრინინგს და ტუბერკულოზის მკურნალობის გამოსავლების გაუმჯობესებას ტუბერკულოზის შემთხვევის სრულყოფილი მართვის გზით. პირველი კომპონენტის ფარგლებში ჩატარდება სამედიცინო პერსონალის ტრენინგი და დაინერგება აქტიური სკრინინგი აჭარის რეგიონის სოფლებში კარ-და-კარის პრინციპით და ბათუმსა და ქობულეთში მოსახლეობის სამიზნე გჯუფებში, როგორიცაა  იძულებით გადაადგილებული პირების კომპაქტური ჩასახლების ადგილები, საერთო საცხოვრებლები, თავშესაფრები, და სხვა. 
მეორე კომპონენტი გულისხმობს ტუბერკულოზის შემთხვევის ინტენსიური მართვის სისტემის ჩამოყალიბებას ადგილობრივი საზოგადოებრივი ჯანდაცვის ცენტრების ჩართვის გზით, სადაც შეიქმნება  ტუბერკულოზის შემთხვევის მენეჯერის პოზიცია/ფუნქცია. მოაზრებულია, რომ ტუბერკულოზის შემთხვევების მენეჯერები გააკონტროლებენ და კოორდინაციას გაუწევენ ყველა საჭირო კლინიკურ და არა კლინიკურ აქტივობას პაციენტის დიაგნოსტიკის თუ მკურნალობის პროცესში. პროექტი, ასევე, მიზნად ისახავს ვიდეო მეთვალყურეობით მკურნალობის (VOT) წარმატებული პრაქტიკის გაფართოებას აჭარის რეგიონში.      
პროექტის წარმატების შემთხვევაში აჭარა გახდება მოდელი და მისი გამოცდილება გაზიარებული იქნება  როგორც საქართველოს სხვა რეგიონებში, ასევე მის ფარგლებს გარეთაც. 
[bookmark: _GoBack]წინასწარი კომუნიკაციით, ინიციატივის მხარდაჭერის სურვილი გამოთქვა პარტნიორობა ”STOP TB”, რომელსაც შეუძლია თავისი წვლილის შეტანა პილოტის დეტალური ღონისძიებების დაგეგმვასა და შემდგომში პრაქტიკის გაზიარებაში რეგიონის მასშტაბით. შიდა შეთანხმების შემთხვევაში შესაძლოა ”STOP TB” პარტნიორობის წარმომადგენელთა მოწვევა 24 მარტს, ტუბერკულოზთან ბრძოლის საერთაშორისო დღეს, რომლის აღნიშვნა და პილოტური პროგრამის წარდგენა იგეგმება აჭარის რეგიონში (მარტის მეორე ნახევრისთვის, სავარაუდოდ მიღებული იქნება გლობალური ფონდის თანხმობაც, წინასწარი კონსულტაციით, მათი მხრიდან პროექტი მხარდაჭერილი იქნება). 

